
Vendim i Këshillit të Mediave të Shkruara të Kosovës ndaj 

ankesës së Ramadan Budakova kundër Insajderi.org  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Ramadan Budakova kundër Insajderi.org lidhur me publikimin e 

lajmit me titull ““Kryemanipuluesi i flaktë” i Albin Kurtit 

që punësoi militantët e Lëvizjes Vetëvendosje në KEK”, dhe 

mori këtë 

- Ankesa miratohet pjesërisht. 

 

 

 

 

 

 

 

 



 

 

 

 

                     A R S Y E T I M I 

 

 

 

Ankuesi pretendon që media ka publikuar një lajm me 

fotografinë e tij me titull ““Kryemanipuluesi i flaktë” i 

Albin Kurtit që punësoi militantët e Lëvizjes Vetëvendosje në 

KEK”. Ankesa pretendon se me lajmin e publikuar janë shkelë 

kapitujt II dhe IV të Kodit të Mediave.   

  

Lajmi është shkruar në gazetë online dhe objekt i kësaj ankese 

është teksti i medias, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar 

pjesërisht. Pra, miratohet pjesërisht. 

 

Ankuesi ankohet që media ia ka publikuar një fotografi dhe se 

media pa asnjë provë po e lidh atë me punësimin e personave 

të ndryshëm nga subjekti politik Vetëvendosje në KEK dhe se 

pretendohet se ka manipuluar konkursin.  

 

Media e shkruar e ka publikuar shkrimin, të cilin e ka 

shoqëruar edhe me fotografi të ankuesit. Konstatimet e medias 

se ankuesi është adhurues i kryeministrit duken edhe mbulohen 

me prova të mjaftueshme për publikun, andaj në këtë pikë media 

e ka raportuar të vërtetën.  

 

Në lidhje me pretendimet për manipulim të konkursit në këtë 

shkrim media iu referohet disa shkrimeve të tjera, të botuara 

më herët dhe përmend reagimin e KEK-ut në lidhje me konkursin. 

KMShK vëren se raportimi mund të konsiderohet jo i plotë, 

pasi që media nuk paraqet para publikut provat mbi të cilat 

shtrihet pretendimi mbi manipulimin e ankuesit si anëtar 

komisioni.  

  

Mediat duhet të jenë të kujdesshme në raportime të ndjeshme 

ku përmenden emra, pasi që të gjithë emrat e përmendur duhet 

të kontaktohen dhe duhet të ballafaqohen më pretendimet apo 

hulumtimin e medias. Duke u bazuar në këtë KMShK, konstaton 

se është shkelë kapitulli IV (e drejta për t’u përgjigjur) të 

Kodit të Mediave.  



 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


